
ABSTRAK 

HUBUNGAN PENGURUSAN DISIPLIN DENGAN SALAH LAKU PELAJAR DI 

SEKOLAH MENENGAH DALAM DAERAH PAPAR 

Disertasi ini ditulis untuk mengupas berkaitan dengan hubungan pengurusan 

disiplin dengan salah laku pelajar sekolah menengah di daerah Papar, Sabah. Bagi 

menjawab persoalan kajian dalam penyelidikan ini, seramai 249 orang guru 

dijadikan responden untuk menjawab soal selidik yang telah disediakan. Objektif 

kajian ini ialah menentukan amalan pengurusan disiplin (perancangan, pelaksanaan 

dan penilaian) yang paling kerap diamalkan oleh guru disiplin, menentukan sama 

ada terdapat perbezaan dalam persepsi guru terhadap amalan pengurusan disiplin 

mengikut faktor demografi seperti kelayakan akademik dan pengalaman mengajar 

guru disiplin, dan menentukan sama ada wujud hubungan yang signifikan antara 

pengurusan disiplin dengan salah laku pelajar. Instrumen yang digunakan dalam 

kajian ini adalah soal selidik yang mengandungi 45 item (29 item berskala Likert 

lima untuk pengurusan disiplin dan 16 item berskala Likert lima juga untuk salah 

laku pelajar). Hasil kajian rintis yang dijalankan menunjukkan nilai alfa Cronbach 

0.930. Data yang dikumpul dianalisis menggunakan 'Statistical Packages For Social 

Sciences' (SPSS) versi 22.0 dan dapatan dilaporkan dalam bentuk deskriptif 

(frekuensi, peratus dan min) dan inferensi (ANOVA Sehala dan Korelasi Pearson). 

Hasil kajian menunjukkan perbezaan terhadap persepsi guru dalam pengurusan 

disiplin. Dari segi amalan, dapatan kajian menunjukkan item perancangan disiplin 

paling kerap dilaksanakan dalam pengurusan disiplin. Dapatan kajian menunjukkan 

bahawa pengurusan disiplin mempunyai hubungan yang kuat dengan salah laku 

pelajar di sekolah menengah. Kesemua dapatan ini diuji pada aras kepercayaan 

p<0.05. Ekoran daripada itu, beberapa cadangan telah dikemukakan untuk 

meningkatkan komitmen para guru disiplin dalam menjalankan tugas pengurusan 

disiplin. 

